
Bosna i Hercegovina 

Federacija Bosne i Hercegovine 

Tuzlanski kanton 

Općina Teočak 

OPĆINSKI NAČELNIK 

 

Broj: 02-05-611/18 

Teočak: 13.03.2018.godine 

 

Na osnovu člana 8. Zakona o ministarskim, vladinim i drugim imenovanjima Federacije Bosne i 

Hercegovine ("Službene novine Federacije BiH", broj 12/03, 34/03 i 65/13), člana 64.  Zakona o 

zdravstvenoj zaštiti ("Službene novine Federacije BiH", broj 46/10 i 75/13) i Odluke o utvrđivanju 

kriterija i provođenja procedure za imenovanje Predsjednika i članova Upravnog odbora JZU „Dom 

zdravlja“ Teočak („Službeni bilten Općine Teočak“,broj:2/12 i 2/17), Općinski načelnik Općine 

Teočak, objavljuje: 

 

OGLAS 

za izbor kandidata za poziciju člana Upravnog odbora 

Javne zdravstvene ustanove „ Dom zdravlja“ Teočak 

 

I Objavljuje se oglas za izbor i imenovanje kandidata na poziciju: 

  Član Upravnog odbora Javne zdravstvene ustanove Dom zdravlja Teočak (predstavnik 

osnivača), 

 

II  OPIS POZICIJE ČLANOVA UPRAVNOG ODBORA 

Zajedno sa ostalim članovima upravlja zdravstvenom ustanovom, donosi Statut zdravstvene ustanove, 

imenuje i razrješava direktora  odnosno v.d. direktora zdravstvene ustanove, utvrđuje planove rada i 

razvoja zdravstvene ustanove, utvrđuje godišnji program rada, donosi finansijski plan i usvaja godišnji 

obračun, donosi opća akta o unutrašnjem uređenju i sistematizaciji poslova , obavlja i druge poslove u 

skladu sa Zakonom i Statutom zdravstvene ustanove.  

 

III  MANDAT 

Mandat članova u Upravnom odboru traje 4 (četiri) godine uz mogućnost ponovnog imenovanja u 

skladu sa Zakonom. 

Konačno imenovane osobe ostvariće pravo na naknadu za rad u upravnom odboru. 

 

IV  OPĆI USLOVI 

Kanidati  koji se imenuju u Upravni odbor JZU „Dom zdravlja“ Teočak dužni su, u skladu sa 

odredbama Zakona o ministarskim, vladinim i drugim imenovanjima FBiH („Službene novine FBiH“, 

broj: 12/03,34/03 i 65/13) kao i odredbama Zakona o sukobu interesa u organima vlasti u FBiH 

(„Službene novine FBiH“, broj: 70/08) ispunjavati sljedeće opće uslove: 

- da su stariji od 18 godina, 

- da su državljani BiH, 

- da nisu otpuštani iz državne službe kao rezultat disciplinske mjere na bilo kojem nivou vlasti 

BiH u periodu od tri godine prije dana objavljivanja upražnjene pozicije, 

- da se na njih ne odnosi član IX 1. Ustava Bosne i Hercegovine, 

- da nisu osuđivani za krivično djelo koje predstavlja smetnju za imenovanje na upražnjenu 

poziciju, u roku od pet godina od dana izdržane, izvršene, zastarjele ili oproštene kazne, 

- da im odlukom suda nije zabranjeno obavljanje aktivnosti na poziciji na koju se kandiduju, 

- da nisu izabrani zvaničnici, nosioci izvršnih funkcija ili savjetnici u smislu Zakona o sukobu 

interesa u institucijama vlasti BiH ("Službeni glasnik BiH", broj 16/02.), 

- da nisu na funkciji u političkoj stranci u smislu člana 5. Zakona o ministarskim, vladinim i 

drugim imenovanjima Federacije BiH («Službene novine F BiH», broj: 12/03,34/03 i 65/13), 

- da nemaju privatni finansijski interes u reguliranom organu za koji se kandiduju. 

 



 

V POSEBNI USLOVI 

Pored općih uslova kandidati moraju da ispunjavaju i sledeće posebne uslove: 

 da imaju visoku stručnu spremu ekonomskog,pravnog ili zdravstvenog smjera, 

 da nisu članovi upravnog ili nadzornog odbora u nekom od reguliranih organa na području 

općine Teočak , 

 da imaju najmanje jednu godinu radnog iskustva na poslovima svog stručnog naziva, 

 da imaju stručno znanje iz djelatnosti ustanove,te da su upućeni u sadržaj i način njenog rada, 

 da imaju sposobnost upravljanja finansijskim sredstvima i ljudskim resursima, kao i sklonost 

timskom radu, 

 da svom prethodnom radu nisu disciplinski kažnjavani za teže povrede radne obaveze. 

 

VI  PRILIKOM PROCJENE KVALIFIKACIJA I  ISKUSTVA SVIH KANDIDATA UZET ĆE SE U 

OBZIR I SLIJEDEĆI KRITERIJI : 

− komunikacijske i organizacijske sposobnosti, 

− rezultati rada tokom poslovne karijere, 

− Iskustva u radu na poslovima rukovođenja, 

Članstvo u Upravnom odboru Ustanove nastojat će odražavati ravnopravnu zastupljenost oba spola. 

 

VII POTREBNI DOKUMENTI 

Kandidati za člana Upravnog odbora su dužni uz prijavu na ovaj oglas da dostave kraću biografiju, 

adresu stanovanja, kontakt telefon te priložiti originalne dokumente ili ovjerene fotokopije 

dokumenata kao dokaz o ispunjavanju općih i posebnih uslova traženih ovim oglasom i to: 

1. Ovjerenu kopiju lične karte-CIPS 

2. Uvjerenje od poslodavca da nije otpušten iz službe kao rezultat disciplinske mjere u periodu 

od tri godine prije objavljivanja oglasa, 

3. Ovjerenu  izjavu kandidata da se na njega ne odnosi član IX. 1. Ustava BiH, 

4. Ovjerenu izjavu kandidata da ispunjavaju uslove propisane Zakonom o sukobu interesa u 

institucijama vlasti BiH, 

5. Ovjerenu izjavu kandidata da nemaju privatni finansijski interes u zdravstvenoj ustanovi u čiji 

se upravni odbor kandiduju,  

6. Ovjerenu izjavu kandidata da nije osuđivan za krivično djelo i privredni prijestup nespojivo sa 

dužnošću u upravnom odboru zdravstvene ustanove  

7. Ovjerenu izjavu kandidata da nisu članovi upravnog ili nadzornog odbora u nekom od 

reguliranih organa na području općine Teočak , 

8. Ovjerenu izjavu kandidata da nisu lica kojima je pravosnažnom presudom suda zabranjeno 

obavljanje aktivnosti u nadležnosti ustanove u koju se kandiduje,  

9. Ovjerenu izjavu kandidata da nisu na funkciji u političkoj stranci u smislu člana 5. Zakona o 

ministarskim, vladinim i drugim imenovanjima,  

10. Ovjerenu izjavu kandidata da ne postoje druge zakonske smetnje za obavljanje poslova u 

upravnom odboru u koji se kandiduje, 

11. Uvjerenje zadnjeg  poslodavca da kandidat u svom prethodnom radu nije disciplinski 

kažnjavan za teže povrede radne obaveze, 

12. Diploma o završenoj visokoj stručnoj spremi, 

13. Dokaz o radnom iskustvu najmanje 1 godinu (nakon stjecanja stručne spreme, na poslovima u 

okviru svog zanimanja). 

 

VIII PROVOĐENJE PROCEDURE 

Provođenje procedure za izbor članova Upravnog odbora u JZU „Dom zdravlja“ Teočak se obavlja u 

skladu sa Zakonom o ministarskim, vladinim i drugim imenovanjima F BiH. 

Komisiju za provođenje procedure i izbor člana Upravnog odbora JZU „Dom zdravlja“ Teočak iz reda 

osnivača imenuje Općinski načelnik . 



Nakon provedene procedure, Komisija nadležna za provođenje procedure ,prijedlog konačne rang liste 

iz člana 12.Zakona o ministarskim,vladinim i drugim imenovanjima Federacije BiH, dostavlja 

Općinskom načelniku, radi upućivanja Općinskom vijeću na konačno imenovanje. 

 

Prijave sa traženim dokumentima  se dostavljaju lično ili poštom preporučeno na adresu: Općina 

Teočak, Centar bb,75414 Teočak, Komisija za izbor Upravnog odbora JZU Dom zdravlja Teočak,sa 

naznakom: "PRIJAVA NA OGLAS-NE OTVARAJ"  

 

Prijave koje ne sadrže propisano iz ovog oglasa odbaciće se kao nepotpune, odnosno neblagovremene, 

te se kao takve neće uzeti u razmatranje. Sa kandidatima koji uđu u uži izbor Komisije će obaviti 

interviju. Prije intervjua kandidati će biti pozvani da daju podatke o ranijim neposrednim 

rukovodiocima od kojih se mogu zatražiti preporuke i informacije o kandidatima. 

 

IX. OSTALO 

Oglas ostaje otvoren 15 (petnaest) dana od dana posljednjeg objavljivanja ovog oglasa, a isti će biti 

objavljen u dnevnim novinama "Oslobođenje" i "Službenim novinama Federacije BiH". 

 

 

                                                        OPĆINSKI  NAČELNIK 

 

Tajib Muminović 

Integralni dio Oglasa možete pogledati na službenoj internet stranici Općine Teočak, 

www.opcinateocak.ba 

